
He Whakatau

Me màtua pànui kia màrama rawa koe
ki ngà whàrangi 8–14 o tènei pukapuka.

He whakaràpopoto

Pànuihia te whakaràpopoto ki te àkonga.
He tino hoa a Wiremu me Wainui, tàna kurì.  Waimarie,
he ihu tino koi tò Wainui, nò te mea ...

He kupu whakataki

Kia kaha ki te whakamahi i ngà wheako, me ngà mòhio
o ngà àkonga.  Kia hàngai tonu te whakatenatena ki te
whakauru i ngà àkonga katoa.  Me whakatìtina rawa te
pùkenga tiro whakamua.  Matapakihia ngà kupu hou, me
mahi rawa te papa kupu me ngà whakaahua kei te uhi.
Me whakamaumahara hoki te àkonga kia pàtai ki a ia
anò, i te wà e pànui ana ia mai i te tìmatanga ki te mutunga
o te pànui.

Kòrero mò te whai kurì hei mòkaikai me ètahi o ngà mahi
me mahi ki te tiaki i taua mòkaikai.

Kòrerorerotia te àhua o tà te kurì noho hei hoa mò tòna
rangatira, me te mea nei he mema o te whànau.  He aha
ètahi o ngà take i rongohia ai te kòrero, “ko te kurì te
tino hoa rawa o te tangata”?  Ki te àkonga, he tino hoa
rawa a Wainui me Wiremu?

He Matapaki

Tirohia te pai o te pànui a te àkonga

I te wà o te matapaki me pànui te àkonga i te katoa,
i tètahi wàhanga noa iho rànei, o te pukapuka ki a koe.
Kàtahi ka:
• whakanui, àta tatari, whakahau tika;
• titiro mènà e tika ana, e pai ana hoki (mà te tatau

i ngà hè), te rere o te reo;
• titiro mènà e màrama ana mà te whai i tètahi

o ngà huarahi e whai ake nei;
– te pàtai i ngà whakapuaki màramatanga me ètahi

e tika ana, à, whakaritea kia kòrero anò te àkonga
i tètahi wàhanga o te pakiwaitara ki àna kupu ake;

– te pàtai mò tètahi àhuatanga o te pakiwaitara, arà,
te kaupapa, te ritenga, ngà arià matua,
te raupapatanga, ngà kiripuaki;

– te whakatenatena i te àkonga mò tana tiro ki mua
i whakaputa ai ia i te wà o te whakataki.

Whakaarohia he aha atu hei mahi
mà te àkonga

Me whakahau te àkonga:
• ki te whakamahi anò i te pukapuka i te taha o te mìhini

rìpene kòrero, i tòna kotahi rànei;
• ki te whakaoti i tètahi o ngà hei mahi e pà ana

ki te pukapuka;

• ki te whakaharatau kia eke te àkonga ki tètahi atu
taumata.

He whakapuaki màramatanga
me ngà whakautu

1. He aha a Wainui, à, he pèhea te àhua?
2. Nà te aha i kore ai e pai ai ki a Wiremu ràua ko

Wainui te haere ki te kàinga o tòna whaea kèkè?
3. Nà te aha i kite ai a Whaea he tino mòkai kè

a Wainui?
4. He aha i kì ai te kaipatu ahi me whiwhi te whànau

i tètahi mìhini pere tohu kàpura ahakoa i a ràtou
ko Wainui?

5. Mènà ko koe te tangata tuatahi ki te rongo
i te auau a Wainui, ki te hongi hoki i te auahi,
ka aha koe?

1. He kurì, he roaroa òna tàringa, he nunui òna karu,
he poto òna waewae, he pùhuruhuru tòna kiri.

2. Nà te mea me moe a Wainui i te whare motokà.
3. Nà te mea i whakaoho tàna auau i te whànau,

à, i puta ora ràtou i te ahi.
4. Ka rerekè ngà whakautu.
5. Ka rerekè ngà whakautu.

He Mahere – Hei Tautoko i te Reo

E whai ake nei ètahi huarahi hei mahinga ngàtahi mà
ngà àkonga.  Tirohia ngà whàrangi kei te Tirohanga
Whànui mò ngà tino àhuatanga o te pukapuka nei.

Te pùtake

T He tìpako mòhiohio mai i te pukapuka.

He whakatakinga à-roro,
he whakaharatau

I mua i te pànui i te pukapuka, matapakia te àhua o
tà te mòkaikai noho hei tino hoa rawa o ètahi tàngata,
me te hiahia o aua tàngata ki te kawe i à ràtou
mòkaikai ki ngà wàhi katoa i haerehia e ràtou.
He aha te take pea i kore ai e pènà ngà whakaaro
o ètahi atu tàngata ki taua mòkaikai?

Kia oti i te àkonga te pukapuka te pànui, matapakia
te take i kore ai i pìrangi te whaea kèkè kia moe
te kurì i roto i te whare.  Nà te aha pea i hurihia ai
òna whakaaro?

I tika te raupapa mahi i mahia e te màmà i tòna
whakaohonga ohorere e te auau a Wainui?

Titiro anò ki ngà kupu a te kaipatu ahi ki te whaea
kèkè e pà ana ki te whiwhi i tètahi mìhini pere tohu
kàpura.  He aha pea ngà take i kòrero pèrà ai ia?

HE WHAKATAU, HE MATAPAKI, HE MAHERE

